
هەڵكشانی رێژەی جیابوونەوەی 
هاوسەران بە زەنگێكی مەترسیدار 

لە قەڵەم دەدرێت
بەپێـــی دواییـــن ئامـــاری ئەنجومەنـــی دادوەری، بـــەراورد بـــە ســـاڵانی رابـــردوو رێـــژەی جیابوونـــەوەی هاوســـەران لـــە 
هەڵكشـــاندایە و تەنیـــا لـــە 9 مانگـــی 2019دا لـــە هەرێمـــی كوردســـتان 8381 حاڵەتـــی جیابوونـــەوە تۆماركـــراون، لـــە 
كاتێكـــدا ســـاڵی پـــار لەمـــاوەی 12 مانگـــدا 9192 حاڵەتـــی جیابوونـــەوەی هاوســـەران تۆمـــار كـــراوە. ئـــەوە ســـەرباری 
ــە  ــەوەش بـ ــراون. ئـ ــار نەكـ ــە تۆمـ ــەران كـ ــەوەی هاوسـ ــەو جیابوونـ ــە دەرەوەی دادگا و ئـ ــەران لـ ــەوەی هاوسـ جیابوونـ
زەنگێكـــی مەترســـیدار هەژمـــار دەكرێـــت، كـــە هەڕەشـــە لـــە شـــیرازەی خێزانـــی دەكات. بەشـــداربووانی ئـــەم راپۆرتـــەی 

گـــوڵان راو ســـەرنجی خۆیـــان لـــەو بارەیـــەوە دەخەنـــەڕوو.

گوڵان: كۆمەڵایەتی

سەرپەرشـــتیاری  باجـــەڵان،  عەبدولكەریـــم  مەحمـــوود 
پەروەردەییـــە و ســـەرەتا باســـی ئـــەوە دەكات كـــە »هەڵكشـــانی 
رێـــژەی جیابوونـــەوەی هاوســـەران لەبنەڕەتـــدا دەگەڕێتـــەوە 
لێكتێنەگەیشـــتن  راســـتەقینەو  ئامانجـــی  نەبوونـــی  بـــۆ 
لـــە هاوســـەرگیری، كـــە خـــۆی لەخۆیـــدا هاوســـەرگیری 
پرۆســـەیەكی بنیادنانـــە بـــۆ ئامانجـــی دروســـتكردنی ژیـــان 
ــەوە  ــان و پێكـ ــی ژیـ ــیرینی و تاڵییەكانـ ــە شـ ــی لـ و هاوبەشـ
هەماهەنگیكـــردن بـــۆ خســـتنەوەی نـــەوە و ژیانێكـــی پـــڕ 
لـــە كامەرانـــی لەئێســـتاو لـــە ئاینـــدەدا.« هـــاوكات دەڵێـــت: 
بیركردنـــەوە  و  كاتـــی  حـــەزی  كۆمەڵێـــك  »بەداخـــەوە 
لەهاوســـەرگیری تەنیـــا لـــەرووی سێكســـی و تێنەگەیشـــتن 
رێـــژەی  وایكـــردووە،  بەهاكانـــی  و  ژیـــان  لەواقیعـــی 
جیابوونـــەوەی هاوســـەران لـــە هەڵكشـــاندا بێـــت و ئـــەوەش 
مەترســـییەكی گەورەیـــە كـــە شـــیرازەی خێزانـــی تێكـــدەدات.« 
ئـــەو سەرپەرشـــتیاری پەروەردەییـــە جەخـــت لـــەوە دەكاتـــەوە كـــە 
»كورتبینـــی و كەمتەحەمولـــی ئەوانـــەی لـــە تەمەنێكـــی 
كەمـــدا هاوســـەرگیری دەكـــەن، بەتایبەتـــی كـــە ئەزموونـــی 
ژیـــان و بەرەنگاربوونـــەوەی كێشـــەكانیان نییـــە، هەرەوەهـــا 
بیركردنـــەوە لـــەدەرەوەی خـــود و كاریگەربـــوون بەئەســـتێرەكانی 
ریـــكلام و درامـــاكان و چاوەڕوانكردنـــی ئـــەو شـــێواز و كارانـــە 
لەهاوســـەر و لەخێزانـــدا هۆكارێكـــە بـــۆ پێڕازینەبـــوون بەیەكتـــر 
ـــەك وەك  ـــە، ن ـــەوەی كـــە هەی ـــەوەی یەكتـــر، وەك ئ و نەخوێندن
ئـــەوەی كـــە خەیاڵـــی دەكـــەن، بەهەمـــان شـــێوە مـــاددە و كێشـــە 
مادییـــەكان و پەلەكـــردن لەدەستڕاگەیشـــتنیانبەهەمان شـــێوە، 

بەیەكـــدی  و  هەڵبوەشـــێتەوە  هاوســـەری  ژیانـــی  وادەكات 
رەزامەنـــد نەبـــن.« هـــەر لـــەو بـــارەوە گوتـــی: »خێـــزان 
رۆڵـــی گـــەورەی هەیـــە  تـــاك  پەوەردەكردنـــی  جـــۆری  و 
ــە  ــدە، بـ ــۆ ئاینـ ــاخڵەم بـ ــان و پەروردەكردنێكـــی سـ ــۆ راهێنـ بـ
پێچەوانەوەســـەرقاڵیی خێـــزان و بێئاگایـــی لـــە پـــەروەردەی 
رۆڵەكانیـــان و بێمتمانەیـــی تـــاك بەخـــۆی، زۆر كێشـــەی 
ـــەوەی هاوســـەرانیش  ـــە جیابوون ـــەوە، ك ـــێ دەكەوێت گـــەورەی ل
یەكێـــك لـــەو كێشـــانەیە كـــە زۆر بـــە قورســـی لەســـەر تـــاك 
خـــود،  زاتـــی  »نەدۆزینـــەوەی  گوتیشـــی:  دەكەوێـــت.« 
ـــت  ـــدا بگەڕێ ـــەدوای خۆی ـــەدەرەوە ب ـــاك هەمیشـــە ل وادەكات ت
و نەتوانێـــت جوانییەكانـــی ژیـــان لەناخیـــدا بدۆزێتـــەوە و 
ـــدا  ـــەوەی یەكدی ـــە لەتەنگـــژەو بەرەنگاربوون ـــەش هەمیش ئەوان
ـــان  ـــەران جیابوونەوەی ـــار هاوس ـــەر بۆیەرەنگـــە زۆر ج ـــن، ه دەب

ــن.« ــان بزانـ ــگای هەڵبژاردیـ ــانترین رێـ ــە ئاسـ بـ
ســـوعاد لالۆ،چالاكـــی بـــواری مافـــی ئافرەتـــە ســـەبارەت بـــە 
هەمـــان پـــرس دەڵێـــت: »پرۆســـەی هاوســـەرگیری خـــۆی لـــە 
خۆیـــدا پرۆســـەیەكی ئاڵـــۆز و هەســـتیارە و ئەوانـــەی دەچنـــە 
ـــت  ـــان كردبێ ـــی تەواوی ـــت ئامادەكاری ـــەو پرۆســـەیە، دەبێ ـــو ئ نێ
و لـــە بـــارەی هەســـتیاریی پرۆســـەكە و گۆڕانكارییەكانـــی 
هەریەكەیـــان  بەرپرســـیاریەتی  زیادبوونـــی  و  ژیـــان 
پرۆســـەیەكی  هیـــچ  ئاشكراشـــە  هەبێـــت،  هۆشـــیارییان 
هاوســـەرگیری گەرەنتیـــی ســـەدا ســـەدی بەردەوامبوونـــی 
و  زانســـتی  وشـــیارییەكی  بـــە  دەكرێـــت  بـــەڵام  نییـــە، 
ــۆڕ  ــم و مكـ ــەرییە قایـ ــی هاوسـ ــەو ژیانـ ــەی ئـ ــە پێگـ ژیرانـ

كۆمەڵێك حەزی كاتی و 
بیركردنەوە لەهاوسەرگیری تەنیا 
لەرووی سێكسی و تێنەگەیشتن 
لەواقیعی ژیان و بەهاكانی 
وایكردووە، رێژەی جیابوونەوەی 
هاوسەران لە هەڵكشاندا بێت و 
ئەوەش مەترسییەكی گەورەیە كە 
شیرازەی خێزانی تێكدەدات

نەدۆزینەوەی زاتی خود، وادەكات 
تاك هەمیشە لەدەرەوە بەدوای 
خۆیدا بگەڕێت و نەتوانێت 
جوانییەكانی ژیان لەناخیدا 
بدۆزێتەوە و ئەوانەش هەمیشە 
لەتەنگژەو بەرەنگاربوونەوەی 
یەكدیدا دەبن

بكرێـــت، هەربۆیـــە پێـــش ئـــەوەی بـــاس لـــە هۆكارەكانـــی 
بەرزبوونـــەوەی رێـــژەی جیابوونـــەوەی هاوســـەران و زیانـــە 
بـــەوەش  ئامـــاژە  پێویســـتە  بكەیـــن،  زۆرەكانـــی  یەكجـــار 
ــی  ــەری بابەتێكـ ــۆن پێكهێنانـــی ژیانـــی هاوسـ ــن، چـ بكەیـ
ئاســـایی و رێگەپێـــدراوە، جیابوونـــەوەش بەهەمـــان شـــێوە، 
شـــتێكی ئاســـایی و رێگەپێدراوە،بـــەڵام رەنگـــە بەشـــێكی 
جیابوونـــەوەكان بـــۆ گۆڕانكارییەكانـــی رۆڵـــی هاوســـەران 
كـــە  بگەڕێتـــەوە،  ئافـــرەت  هۆشـــیاریی  زیادبوونـــی  و 
چیدیكـــە رازی نەبێـــت، وەك رەگـــەزی پاشـــكۆ و كەســـێكی 
ــەی  ــی پڕكێشـ ــە ژیانێكـ ــژە بـ ــەچ درێـ ــتەملێكراو و ملكـ سـ
هاوســـەری بـــدات. لێـــرەدا هۆشـــیاری رۆڵێكـــی ســـەرەكی لـــە 
ــا  ــت، هەروەهـ ــەكەش دەبینێـ ــەكە و دوای پرۆسـ ــش پرۆسـ پێـ
هاوســـەرگیریی  هاوســـەران،  جیابوونـــەوەی  هۆكارێكـــی 
ـــێ پاشـــخانی  ـــە دەســـت چارەنووســـە،بە ب پێشـــوەختە و خۆدان
هۆشـــیاری و ئابووری،هەروەهـــا پێشـــكەوتنی تەكنەلۆجیـــا 
ـــە،  ـــی هۆكارێكـــی دیكەی ـــا و دیكۆرگەرای و سۆشـــیال میدی
لایەنـــی ئابوورییـــش بـــە هەمـــان شـــێوە هۆكارێكـــە بـــۆ 
جیابوونـــەوە، بـــە شـــێوەیەكی گشـــتی ژیانـــی هاوســـەری 
پێویســـتی بـــە ئەوپـــەڕی بەرپرســـیاریەتی وبوونـــی رۆحـــی 
هاوبەشـــی و ســـازش و لەخۆبـــووردن و خۆشەویســـتی و 
ـــە،  ـــەرك و مافـــەكان هەی ـــە ئ ـــدی ب ـــە و پابەن رێـــزی دوولایەن
هاوســـەرگیرییەكە  فاكتەرانـــە  ئـــەو  رەچاوكردنـــی  بەبـــێ 
ئەگـــەر بەردەوامیـــش بێت،پركێشـــە و ناســـاخڵەم دەبێـــت و لـــە 
ئەنجامـــی پرۆســـەیەكی ئەوهـــا هەرگیـــز خێزانێكـــی ســـاخلەم 

پێكنایـــەت، كـــە خێزانیـــش بناخـــەی كۆمەڵگەیـــە.«
ــانە دەكات  ــەو كەیسـ ــی ئـ ــناو، باسـ ــەران خۆشـ ــزەر كامـ پارێـ
كـــە وەك پارێـــزەر لـــە دادگاكان دەیبینـــن و كاریـــان لەســـەر 
كـــردووە، ئەوانـــەش بـــە چەنـــد خـــاڵ لێـــك جیـــا دەكاتـــەوە: 
كۆمەڵایەتییـــەكان  تـــۆڕە  بەكارهێنانـــی  خـــراپ   -1«

فیســـبووك. بەتایبـــەت 
2-بەمێرددانـــی كچـــی كـــەم تەمـــەن، واتـــە لـــە ژێـــر تەمەنـــی 
ـــك  ـــان لێ ـــەواوی بەرپرســـیارەتی ژی 20ســـاڵی كـــە هێشـــتا بەت

جیاناكاتـــەوە.
ــێیەم)چ دایـــك و باوكـــی   3-تەداخـــول كردنـــی لایەنـــی سـ
ئافـــرەت، چ دایـــك و باوكـــی پیـــاو، یـــان خوشـــك و بـــرای 

لایـــەك لەهەردووكیـــان، یـــان كەســـانی دیكـــەی نزیـــك.
4.فریودانـــی كـــچ بـــە ماڵـــی دونیا،كـــە زۆر جـــار ئەگـــەر 
رێـــزی لەگـــەڵ نەبـــوو، ئـــەوا هەمـــوو ســـامانەكەی بەجـــێ 

دەهێڵێـــت.
كێشـــە  ئـــەم  چارەســـەری  رێكارەكانـــی  پارێـــزەرە  ئـــەو 
كۆمەڵایەتییـــە بەمجـــۆرە دەستنیشـــان دەكات: »یەكـــەم: 
ــی و  ــی مێرمنداڵـ ــە تەمەنـ ــەرگیریی لـ ــە هاوسـ ــری لـ رێگـ
و  ئایینـــی  پیاوانـــی  ئامۆژگاریـــی  دووەم:  نەوجەوانـــی. 
ـــەواو لەســـەر ژیانـــی هاوســـەری.  ـــۆ وشـــیاریی ت ـــاكان ب میدی
ســـێیەم: گرنگیـــدان بـــو لایەنـــی ئابـــووری، چ وەك تـــاك 
و چ وەك ئەركـــی حكومـــەت كـــە یارمەتیـــی هاوســـەرانی 
ـــۆ  ـــی كار ب ـــڕای رەخســـاندنی دەرفەت ـــكات، وێ كەمداهـــات ب

ــەزەوە. ــەردوو رەگـ ــە هـ ــەران بـ هاوسـ

هیچ پرۆسەیەكی هاوسەرگیری 
گەرەنتیی سەدا سەدی 

بەردەوامبوونی نییە، بەڵام دەكرێت 
بە وشیارییەكی زانستی و ژیرانە 

پێگەی ئەو ژیانی هاوسەرییە قایم 
و مكۆڕ بكرێت

ژیانی هاوسەری پێویستی بە 
ئەوپەڕی بەرپرسیاریەتی وبوونی 

رۆحی هاوبەشی و سازش و 
لەخۆبووردن و خۆشەویستی و رێزی 
دوولایەنە و پابەندی بە ئەرك و 

مافەكان هەیە

تاكگەرایی
پەیوەندییە كۆمەڵایەتییەكانی لاواز كردووە

دەگوترێ بەهۆی ئەو كرانەوە بەرفراوانەی لە هەرێمی كوردستان لە رووی زانست و پێشكەوتن و تەكنەلۆژیاوە 
بەرجەستە بووە، دامەزراوەی خێزان لە ئیستادا لە ژیر فشاریكی قورسدایە، پاڵنەرەكانیش لەسەر بنەما و 

بەهاكانی خێزان كاریگەری نەرێنییان داناوە، مامۆستایەكی زانكۆش هێما بۆ ئەوە دەكات كە ئەو پەیوەندییە 
پتەو و راستەوخۆ و بەردەوامەی نێوان ئەندامانی خێزان كە بە یەكیانەوە دەبەستێتەوە، ئەمڕۆ تەكنەلۆژیای 
نوێ بە هۆی تۆخكردنەوەی تاكگەرایی و پەلكێشكردنی تاك بۆ گۆشەگیربوون و ئالودەبوون بە یەكێك لە 

ئامێرە زیرەكەكان ئەو پەیوەندییەی تا راددەیەكی ترسناك لاواز كردووە، جەختیش لەوە دەكرێتەوە كە هەر بە هۆی 
ئالودەبوونی تاك بە ئامێرە زیرەكەكان، پەیوەندییەكانی خێزانیی خەوشدار بووە و توندوتیژی و تەنانەت لێكترازان 

و جیابوونەوەی هاوسەرانی زۆرتر كردووە، بۆیە پرسیارەكە ئەوەیە: رێكارەكانی چارەسەر چین و چۆن بە سەر ئەو 
ئاریشە كۆمەڵایەتییەدا زاڵ بین؟ بەشداربووانی ئەم راپۆرتەی گۆڤاری گوڵان وەڵامی ئەو پرسیارە دەدەنەوە. 

توێـــژەر و مامۆســـتای زانكـــۆ عەبدولخالـــق ئیبراهیـــم، 
دەڵێـــت:  خێـــزان  پەیوەندییەكانـــی  لاوازبوونـــی  ســـەبارەت 
»ئـــەوەی مـــن هەســـتی پـــێ دەكـــەم لـــە بـــارەی خێـــزان لـــە 
كۆمەڵگـــەی كـــوردی و فشـــار و هەڕشـــەكانی بەردەمـــی، 
رەنگـــە ئـــەو فشـــار و هەڕەشـــانە زیاتـــر لەكاتـــی قەیرانـــە 
هەرێمـــی  كـــە  بكـــرێ  پـــێ  هەســـتیان  جۆربەجـــۆرەكان 
ـــردوودا زۆرێـــك لـــەو  كوردســـتان لـــە چەنـــد ســـاڵی كەمـــی راب
قەیرانانـــەی ئەزمـــوون كـــرد و پێوەیـــان گرفتـــار بـــوو، ئـــەوەی 
ـــك و مامۆســـتایەكی  ـــم كـــرد، وەك توێژەرێ ـــی تێبینی ـــە روون ب
زانكـــۆ، ئـــەو كاریگەرییـــە زۆرەی قەیرانـــی دارایـــی بـــوو 
لەســـەر شـــیرازەی خێزانـــی كـــوردی و دەرخســـتنی درز و 
ـــدا  ـــە بنەڕەت ـــە ل ـــەو خێزانان ـــێك ل ـــی بەش ـــن و لاوازییەكان كەلێ
لـــە ســـەر بنەمایەكـــی مـــاددی و نەفعـــی دروســـت ببـــوون، 
 2014 لـــە  ســـەختەی  ئابوورییـــە  دۆخـــە  ئـــەو  لەگـــەڵ 
خێزانەكانـــی  نێـــو  كۆمەڵایەتـــی  شـــیرازەی  هاتەپێشـــمان 
خســـتە ژێـــر هەڕەشـــە و لـــەو ماوەیـــەدا رێـــژەی جیابوونـــەوەی 
هاوســـەران و كێشـــە خێزانییـــەكان و توندوتیـــژی خێزانـــی 
ـــرە  ـــە ئامێ ـــاك ب ـــی ت ـــە ئالودەبوون ـــۆوە. » ســـەبارەت ب ـــەرز ب ب
ــت:  ــوارەدا دەڵێـ ــەو بـ ــش لـ ــی خێزانیـ ــەكان و گرفتەكانـ زیرەكـ
پەیوەســـتە  خێـــزان  گرفتاربوونـــی  گـــەورەی  »بەشـــێكی 
و  راگەیانـــدن  ئامرازەكانـــی  نەرێنـــی  كاریگەریـــی  بـــە 
راگەیاندنـــی نـــوێ لەســـەر بنەمـــا و بەهاكانـــی خێـــزان، 
ـــی لەســـەر دروســـت  ـــا ســـەرەكییانەی خێزان ـــەو بنەم ـــك ل یەكێ
ـــەو و راســـتەوخۆ و بەردەوامـــەی  ـــە پت ـــەو پەیوەندیی ـــت، ئ دەبێ
نێـــوان ئەندامانـــی خێزانـــە كـــە بەیەكەوەیـــان دەبەســـتێتەوە، 
بـــەڵام ئەمـــڕۆ تەكنەلۆژیـــای نـــوێ بەهـــۆی تۆخكردنـــەوەی 
تاكگەرایـــی و پەلكێشـــكردنی تـــاك بـــۆ گۆشـــەگیربوون 

ئـــەو  لـــە ئامێـــرە زیرەكـــەكان،  بـــە یەكێـــك  و ئالودەبـــوون 
پەیوەندییـــەی تاڕادەیەكـــی ترســـناك و لاوازكـــردووە و لـــە 
هەندێـــك لـــە خێزانەكانـــدا وای لـــێ هاتـــووە كـــە تەنیـــا 
چـــوار دیواریـــی خانووەكـــە كۆیـــان بكاتـــەوە، نـــەك رۆحـــی 
ئـــەو پەیوەندییـــەی لەنێوانیانـــدا هەیـــە، لاوازیـــی ئاســـتی 
رۆشـــنبیری و دنیابینیـــی تەســـكی هەندێـــك لـــە بـــاوان 
هەڕەشـــەیەكی دیكەیـــە لـــە ســـەر شـــیرازەی خێـــزان و لـــە 
خێزانییـــە،  كێشـــەكانی  ئـــەو  زیادبوونـــی  هۆكارەكانـــی 
بـــەو پێیـــەی بـــاوان بەرپرســـی یەكەمـــە لـــە دیاریكردنـــی 
ئەولەوییەتـــی خێـــزان و پەروەردەكردنـــی منداڵـــەكان و لـــە 
و  بەرپرســـیاریەتییەكان  دابەشـــكردنی  و  ئەســـتۆگرتن 
رەخســـاندنی دەرفەتـــی گەشـــەكردن بۆیـــان و قایمكردنـــی 
دەپارێزێـــت،  منداڵەكانیـــان  و  خۆیـــان  شـــورایەی  ئـــەو 
ســـوچ  هەمـــوو  لـــە  رووخێنەرانـــەی  بەهـــا  و  بیـــر  لـــەو 
و قوژبنێكـــەوە دێنـــە نێـــو خێزانـــەوە، لەبـــەر ئـــەوە بوونـــی 
دایـــك و باوكێكـــی هۆشـــیار كـــە هەســـت بـــە بەرپرســـیاریەتی 
بكـــەن، كۆڵەگەیەكـــی گرنگـــی ســـەقامگیریی خێـــزان و 

مانەوەیەتـــی بـــە تەندروســـتی.«
ئـــەوە  باســـی  وەحیـــد،  فلامینـــا  مافپـــەروەر  رائیـــدی 
ـــاك  ـــە پرۆســـەیەكی ســـەركەتوو، دوو ت ـــزان ل ـــە »خێ دەكات ك
پێكـــەوە كـــۆ دەكاتـــەوە، بـــەڵام لـــە پرۆســـەیەكی ناســـەركەوتوو 
ئـــەوە  دادەخـــات،  تاكـــدا  دوو  بەســـەر  دەرگای چارەســـەر 
ئاماژەیـــە بـــۆ ئـــەوەی هـــۆكاری ســـەرەكیی ســـەرجەمی 
كێشـــەكان ناڕوونیـــی زۆر بابەتـــە لـــە ناویانـــەوە كـــە لـــە 
رووكەشـــدا جۆرێكـــن و لەناخـــدا جۆرێكـــی تـــەواو پێچەوانـــەن، 
ـــن. » هـــاوكات دەڵێـــت:  ـــرەكان دروســـت دەب ـــرەوە گـــرێ كوێ لێ
ـــە  ـــەو گرفت ـــە ئ ـــە دەربڕینـــی شـــتە واقیعییەكان »ناڕاســـتی ل

گوڵان: كۆمەڵایەتی

بوونی دایك و باوكێكی هۆشیار 
كە هەست بە بەرپرسیاریەتی 
بكەن، كۆڵەگەیەكی گرنگی 
سەقامگیریی خێزان و مانەوەیەتی 
بە تەندروستی

یەكێك لە كێشە سەرەكییەكان 
ئەوەیە كە منداڵ فێری هەڵگرتنی 
بەرپرسیارەتی ناكەین و لەو 
بوارە زۆر كەم ئەزموونین

بـــە دوای خۆیـــدا دێنێـــت كـــە چارەســـەركردنی ئەســـتەم بێـــت، 
ئـــەوەش بـــۆ چەنـــد هۆكارێـــك دەگەڕێتـــەوە، یەكـــەم: ئافـــرەت 
ــە  ــە هەمیشـ ــدا دەكرێـــت كـ ــەی لەگەڵـ ــێوەیەك مامەڵـ ــە شـ بـ
خـــۆی پـــێ كـــەم دەبێـــت و تاوانـــەكان دەخاتـــە ئەســـتۆی 
خـــۆی، یانیـــش چاوپۆشـــی لـــە هەڵەكانـــی بەرامبەرەكـــەی 
و  هاوســـەرگیریدا  پرۆســـەی  لـــە  هاوســـەرە،  كـــە  دەكات 
دوای دروســـتكردنی ژیانـــی هاوبـــەش ئیـــدی پێویســـت بـــە 
نمایـــش نـــاكات و كەســـایەتیی راســـتەقینە دەبێتـــە هەوێنـــی 
ژیانیـــان، ئـــەوەش وا دەكات هەندێـــك جـــار ناكۆكـــی بـــاڵ 
ـــا  ـــەوەش تەنی ـــدا بكێشـــێت، چارەســـەری ئ بەســـەر خێزانەكەیان
راســـتگۆیی و یەكترباشـــكردن و هەوڵـــدان بـــۆ چاككردنـــی 
باشـــی  مەزەندەیەكـــی  و  دڵســـۆزی  بوونـــی  و  هەڵـــەكان 
بەرگەگرتنـــی یەكتـــرە. » گوتیشـــی: »یەكێـــك لـــە كێشـــە 
هەڵگرتنـــی  فێـــری  منـــداڵ  كـــە  ئەوەیـــە  ســـەرەكییەكان 
ـــوارە زۆر كـــەم ئەزموونیـــن،  ـــەو ب بەرپرســـیاریەتی ناكەیـــن و ل
ناڵێـــم كار بـــە منـــداڵ بكرێـــت، بـــەڵام بەپێـــی تەمـــەن و 
ــایەتیی  ــێوازی زانســـتی هەیـــە بـــۆ ئـــەوەی كەسـ قۆنـــاغ شـ
لـــە  كـــە گـــەورە دەبێـــت  بێـــت، ئەگینـــا  بەهێـــز  منـــداڵ 

كەمتریـــن بەرپرســـیاریەتی شكســـت دەهێنێـــت.«
بڵنـــد نـــەورەس مامۆســـتای زانكۆیـــە و جەخـــت لـــەوە 
دەكاتـــەوە كـــە »خێـــزان گرنگتریـــن دامـــەزراوەی كۆمەڵگەیـــە 
و لـــە تەماشـــاكردنی خێزانەكانـــەوە دەتوانیـــن شـــێوەی گشـــتی 
ــزان  ــدا. خێـ ــوە كۆمەڵایەتییەكەیـ ــە دیـ ــن بـ ــە ببینیـ كۆمەڵگـ
ئەگـــەر لەســـەر بنەمـــای ئارەزوومەنـــدی لـــە نێوان ژن و پیاودا 
دانەمـــەزرا، بێگومـــان لـــە ســـاتێكدا رووبـــەڕووی ناتێگەیشـــتن 
ـــۆ  ـــاڵ دەكێشـــێت ب دەبێتـــەوە، پەرەســـەندنی ناتێگەیشـــتنەكان ب
ـــاوە  ـــە ب ـــەم فۆڕم ـــەوە. ســـەرەڕای ئ ـــار جیابوون كێشـــە و دواج

ـــە كـــە كاریگـــەری  ـــن فۆڕمـــی دیكـــە هەی ـــزان چەندی ـــۆ خێ ب
لەســـەر رەوتـــی ژیانـــی خێزانـــەكان دروســـت دەكات. بـــواری 
ــیرازەی  ــەوە شـ ــە هۆیـ ــە بـ ــەرە كـ ئابـــووری گرنگتریـــن فاكتـ
خێزانـــەكان تێكـــدەدات چ لـــە كاتـــی هەژاریـــی داراییـــدا 
چ لـــە كاتـــی دەوڵەمەندیـــی زۆردا. چونكـــە خێـــزان لـــە 
هەمـــوو روویەكـــەوە وەك هەر دامەزراوەیەكـــی دی پێویســـتی 
بـــە هاوســـەنگی و بەرنامـــەی بەڕێوەبـــردن هەیـــە، كاتێـــك 
ناهاوســـەنگی رووی دا، ئەوكاتـــە مەترســـی دروســـت دەبێـــت. 
ـــە  ـــی پێویســـتییە ســـەردەمییەكانە ك خاڵێكـــی دیكـــە زۆربوون
وا لـــە تـــاك دەكات هەڵپـــەی بـــۆ بـــكات تـــا لـــە كۆمەڵگـــە 
دوانەكەوێـــت، ئەمـــەش وا دەكات كـــە فشـــار دروســـت ببێـــت 
لەســـەر خێزانـــەكان و لـــە زۆر كاتـــدا رەنگـــە خێزانەكـــە كاریـــان 
بـــەو پێویســـتییە ســـەردەمییانە نەبێـــت، یـــان بتوانـــن بـــە 
ــەن، بـــەڵام  ــر كارەكانیانـــی پـــێ رایـــی بكـ ــتێكی كەمتـ ئاسـ
نەبوونـــی تێگەیشـــتن و هوشـــیاری خێـــزان دەباتـــەوە بـــۆ كێشـــە 
ــزان  و ناكۆكـــی. هۆكاری دیكـــەش زۆرن كـــە وا دەكات خێـ
لەیـــەك بترازێـــت و شـــیرازەی بشـــێوێت. بـــەڵام هەم هۆكار 
و هەم چارەســـەر بڕوابەخۆبوونـــی ئەندامانـــی خێزانـــە لـــە 
ـــڕواو قەناعـــەت و تێگەیشـــتن  ـــی ب ـــێ بوون ـــردا. بەب ـــاو یەكت ن
هەرگیـــز خێزانـــی بەختـــەوەر نایەتـــە بـــوون. هەر خێزانێـــك 
ـــەی  ـــە مامەڵ ـــەو پێی ـــەوەو ب ـــە هەمـــوو رووەكان خـــۆی ناســـی ل
كـــرد، تووشـــی كەمتریـــن كێشـــە دەبێتـــەوە. كەواتـــە ئـــەم 
بابەتـــە پەیوەســـتە بـــە ســـتایلی ژیانـــی خێزانەكانـــەوە كـــە ئایـــا 
هەر تاكێـــك لـــە نـــاو هەر خێزانێكـــدا تـــا چەنـــد ژینگەیەكـــی 
دروســـتی فـــەراهەم كـــردووە بـــۆ خێزانەكـــەی و تـــا چەنـــد 
دەتوانـــن وەك دامەزراوەیـــەك كێشـــەكان وەلاوە بنێـــن و هەنـــگاو 

بـــەرەو ســـەركەوتن بنێـــن.«

خێزان لە هەموو روویەكەوە وەك 
هەر دامەزراوەیەكی دی پێویستی 

بە هاوسەنگی و بەرنامەی 
بەڕێوەبردن هەیە، كاتێك 

ناهاوسەنگی رووی دا، ئەوكاتە 
مەترسی دروست دەبێت

بەشێكی گەورەی گرفتاربوونی 
خێزان پەیوەستە بە كاریگەریی 

نەرێنی ئامرازەكانی راگەیاندن و 
راگەیاندنی نوێ لەسەر بنەما و 

بەهاكانی خێزان

